
Tunulequtaasoq aamma siunertaq
Den Maritime Havarikommission-i (Imarsiornermi Umiiarnerit pillugit Ataatsimiitsitaliaq), imaatigut ajunaarnernik isumannaallisaanermut misissuisarnerit pillugit inatsisikkut nr. 457, 18. maj 2011-meersukkut, inatsisitigut aningaasaqarnikkullu Søfartsstyrelsen-imiit (Imaatigut Angallannermut Aqutsisoqarfimmiit) avissaartinneqarpoq. Tamanna aallaavigalugu nalunaarummik taamaallaat Kalaallit Nunaannut atuuttumik (imaatigut ajunaarnernik misissuinerit pillugit nalunaarut nr. 585, 8. juni 2011-meersoq) Kalaallit Nunaannut suliaqartoqarpoq. Nalunaarut, inatsisip nutaap atuutilersinneqannginnerani atuussimasunik maleruagassanik ingerlatitseqqiineruvoq tamatumanilu nalunaarut taamaallaat utaqqiisaarutaanissaa piumasaqaataalluni. 

Taamaattumik maanna Kalaallit Nunaanni Ineqarnermut Attaveqaasersuutinullu Naalakkersuisoqarfimmik isumaqatigiissuteqarneq malillugu imaatigut ajunaarnernik isumannaallisaanermik misissuinerit pillugit inatsit, Kalaallit Nunaanni pissutsit naapertorlugit tulluarsaanerit ilaatillugit Kalaallit Nunaannut atuutilersinneqartumik kunngip peqqussutaanik suliaqartoqarpoq. Imaatigut ajunaarnernik misissuinerit pillugit nalunaarut, peqqussutip atuutilerfiani piffissami atorunnaarsinneqarumaarpoq. 

Kalaallit Nunaannut imaatigut ajunaarnernik isumannaallisaanermik misissuisarnerit pillugu inatsimmik atuutilersitsinermut siunertaasoq tassaavoq ajunaarneq qallunaat imaluunniit kalaallit imartaanni pinersoq apeqqutaatinnagu, soorlu Den Maritime Havarikommission-ip (Imarsiornermi Umiiarnerit pillugit Ataatsimiititaliaq) suleriaaserisaatut maleruagassanik assigiissaarinissamik qulakkeerineq. Tamatumunnga peqatigitillugu Kalaallit Nunaannut maleruagassat, nunani tamalaani qaffasissutsimut inissisimalersinneqarput. 

Maluginiagassaavoq, imaatigut ajunaarnernik isumannaallisaanermik misissuinerit pillugit inatsimmik atuutilersitsineq isumaqarmat Den Maritime Havarikommission-i (Imarsiornermi Umiiarnerit pillugit Ataatsimiititaliaq), Kalaallit Nunaanni ingerlataminik, kisianni ataani nassuiaatigineqartut atugassarititaasut allanngukkat ataanni ingerlatsiinnartussaammat.

Inatsimmik atuiffiusussaq susassaqarfik
Imaatigut ajunaarnernik misissuisarnerit pillugit nalunaarut nr. 585, 8. juni 2011-meersoq malillugu Den Maritime Havarikommission-i (Imarsiornermi Umiiarnerit pillugit Ataatsimiititaliaq) kalaallit umiarsuaannik peqataasoqarsimatillugu, imaatigut ajunaarnernik aamma toqusoqarsimaneranik, misissuisassaaq. Aammattaaq Den Maritime Havarikommission-ip (Imarsiornermi Umiiarnerit pillugit Ataatsimiititaliap) ajunaarnernut taamaattunut navialiffiusut pisut misissuiffigisarsinnaavai.

Imaatigut ajunaarnernik isumannaallisaanernik misissuisarnerit pillugit inatsimmik atuutilersitsinermik, qaqugukkut Den Maritime Havarikommission-i (Imarsiornermi Umiiarnerit pillugit Ataatsimiititaliaq) imaatigut ajunaarnernik misissuisassasoq aamma misissuisinnaanersoq pillugu aalajangersagaq, erseqqissarneqarpoq.

Den Maritime Havarikommission-i (Imarsiornermi Umiiarnerit pillugit Ataatsimiititaliaq), toqusoqarsimaneratut, umiiavinnertut imaluunniit iluarsineqarsinnaanngitsunik avatangiisinik ajoqusiinertut isumasiuusigaasunik taamaallaat imaatigut ajunaarnernik assut ilungersunartunik misissuisassasoq, inatsimmi takuneqarsinnaavoq.

Den Maritime Havarikommission-i (Imarsiornermi Umiiarnerit pillugit Ataatsimiititaliaq) 15 m-it ataallugit takissusilinni. umiarsuarni aalisariutini assut ilungersunartumik ajunaarnernik misissuiumanani aalajangersinnaasoq aammattaaq inatsimmi takuneqarsinnaavoq. Aalajangiineq taamaattoq Den Maritime Havarikommission-imit (Imarsiornermi Umiiarnerit pillugit Ataatsimiititaliamit) tunngavilersorneqassaaq. Aalajangiineruvoq Den Maritime Havarikommission-imit (Imarsiornermi Umiiarnerit pillugit Ataatsimiititaliamit) tunngavilersuutaasut isumasiuusersorluagaasut aallaavigalugit suliarineqarsinnaasoq.

Tamatuma saniatigut Den Maritime Havarikommission-i (Imarsiornermi Umiiarnerit pillugit Ataatsimiititaliaq) imaatigut ajunaarnissamut navialisoqarsinnaaneranut aarlerinaateqarsimasumik aamma imaatigut ajunaarnernik, ilungersunartutut isumasiuusigaasunit ajunaarnernit allaanerusuni pisut misissorumallugit aalajangersinnaasoq inatsimmi takuneqarsinnaavoq.

Inatsimmik atuutilersitsineq isumaqarpoq Den Maritime Havarikommission-i (Imarsiornermi Umiiarnerit pillugit Ataatsimiititaliaq), taamaallaat, ajunaarnerni assut ilungersunartuni, misissuisussaatitaanermik peqqussuteqarfigineqarsinnaammat tamannalu nunani tamalaani aalajangersakkanut naapertuulluni. Nalunaarut tamanna, Kalaallit Nunaanni imaatigut ajunaarnernik misissuisarnissanut maanna atuuttoq, ajunaarnerit ilungersunassusiisa annertussuserisariaqagaannik eqqartuinngilaq. 

Inatsimmi aalajangersakkat, Den Maritime Havarikommission-imik (Imarsiornermi Umiiarnerit pillugit Ataatsimiititaliamik), pisuni ataasiakkaani ajunaarnermik pisoqarfiusuni, qaqugukkut misissuinermik suliaqartoqarnissaanik, naliliinissamut annertunerusumik periarfissiivoq. Siunertamut naapertuuppoq, pissutigalugu Den Maritime Havarikommission-imik (Imarsiornermi Umiiarnerit pillugit Ataatsimiititaliamik), ajunaarnerit ilungersunarnerpaat misissugaasarnissaat, taamaaliornikkut qulakkeerisinnaammat.

Naak Kalaallit Nunaannut inatsimmik atuutilersitsineq, Den Maritime Havarikommission-imik (Imarsiornermi Umiiarnerit pillugit Ataatsimiititaliamik) imaatigut ajunaarnerit sorliit, Havarikommission-ip (Umiiarnerit pillugit Ataatsimiitsitaliarsuup) misissorusutaanik toqqaanissamut annertunerusumik periarfissiigaluartoq, tamanna piviusumik sullinnermi maanna aalajangersakkat atorlugit Den Maritime Havarikommission-ip (Imarsiornermi Umiiarnerit pillugit Ataatsimiititaliap) misissuinissaanut naleqqiullugit siunissami Havarikommission-ip (Umiiarnerit pillugit Ataatsimiitsitaliarsuup) misissuinissanik sorlernik suliaqarusunneranut allannguutaassanngilaq.     

Pillaasarnermik eqqartuussisarnermik aaqqissuussinermiit erseqqissumik avissaarsimatitsineq
Ajunaarnerni imaluunniit pisuni pillaasarnermik eqqartuussinermut imaluunniit taarsiivigineqarnissamik eqqartuussinermut tunngasut isummerfigissallugu Den Maritime Havarikommission-ip (Imarsiornermi Umiiarnerit pillugit Ataatsimiitsitaliap) suliassarinngikkaa, nalunaarummi aamma inatsimmi tunngaviusumik najoqqutassiaavoq.

Imaatigut ajunaarnernik misissuisarnerit pillugit nalunaarummi nr. 585, 8. juni 2011-meersumi§ 7, imm. 3 malillugu, Den Maritime Havarikommission-ip (Imarsiornermi Umiiarnerit pillugit Ataatsimiitsitaliap) inumminngaanniit nassuiaammik immiussilertinnani, taakkunanit nalilerneqarpat, ajunaarnermut atatillugu, tassunga pillaasarnermut unnerluussisoqarumaarnera ilimanartoq, pineqartoq tamatumunnga oqaaseqartussaatitaannginneranik ilisimatinneqassaaq. Tamanna isumaqarpoq, Den Maritime Havarikommission-ip (Imarsiornermi Umiiarnerit pillugit Ataatsimiititaliap) nalunaarut malillugu misissuineri, pillaasarnermik eqqartuussisarnermik misissuinerusinnaasuniit avissaarsimatinneqassanngitsut.

Taamaattoq Den Maritime Havarikommission-ip (Imarsiornermi Umiiarnerit pillugit Ataatsimiititaliap) misissuineri, akisussaaffimmik imaluunniit pisuussummik inissiinissamik siunertalinnik, pillaasarnermik eqqartuussisarnermik imaluunniit saniatigut peqatigitillugit misissuinerniit allaniit avissaarsimatinneqassasut inatsimmi takuneqarsinnaavoq.

Taamaattumik inatsimmik Kalaallit Nunaannut atuutilersitsineq isumaqassaaq Den Maritime Havarikommission-i (Imarsiornermi Umiiarnerit pillugit Ataatsimiititaliaq) Kalaallit Nunaata imartaani ajunaarnernik misissuinernik, suliami pillaasarnermik eqqartuussisarnermut tunngasinnaasut eqqarsaatigisariaqarnagit, suliaqarsinnaassasoq.

Tatigeqatigiinneq aamma suliamut tunngasunik takunnissinnaaneq
Den Maritime Havarikommission-ip (Imarsiornermi Umiiarnerit pillugit Ataatsimiititaliap) misissuineri, qulaani nassuiarneqartutut pillaasarnermik eqqartuussisarnermik aaqqissuussinermiit avissaarsimatinneqassapput. Eqqarsaatigisassaq tassaavoq, Havarikommission-i, ajunaarneq pillugu paasissutissanik attuumassutilinnik tamanik pissarsisinnaassasoq. Tamanna, Havarikommission-ip tatigeqatigiinnermik neriorsuisinnaaneratigut pitsaanerpaamik qulakkeerneqarsinnaavoq.

Havarikommission-ip aamma tassani sulisut, kiisalu inuit aamma suliffeqarfiit Havarikommission-imik ikiusut, misissuinermik sulinermik siunertanut allaasunut, paasissutissanik tulliuttunik tunniusseqqusaanngitsut imatigut ajunaarnernik isumannaallisaanermik misissuisarnerit pillugit inatsimmi § 5, imm. 2-mi takuneqarsinnaavoq:
1. Misissuinernut atatillugu tiguneqartut ilisimannittutut nassuiaatit aamma nalunaajaatit, paasissutissiinerit tamarmik, aammalu eqqaaneqartut nassuiaatit tigunerinut atatillugu allattukkat il.il.,
2. misissuinernut atatillugu nassuiaateqarsimasut inuit kinaassusiinik qulaarisut, paasissutissat, aamma
3. ilaatillugit peqqissutsimut paasissutissat, immikkut mianernartut imaluunniit inummut imminermut tunngasut, imaatigut ajunaarnermut imaluunniit pisumut peqataasimasut inuit pillugit paasissutissat. 

Aalajangersakkamik assingusumik nalunaarummi nassaassaqanngilaq. Taamaallaat, imaatigut ajunaarnermik misissuinermi ingerlasumi ilaasut paasissutissat, misissuinerit il.il., suliamut tunngasunik takunnissinnaaffiunngitsut, imaatigut ajunaarnernik misissuisarnerit pillugit nalunaarummi nr. 585, 8. juni 2011-meersumi § 13, imm. 1-imi takuneqarsinnaavoq. Taamaattoq, tamanna inaarutaasumik imaatigut ajunaarnermik nalunaarusiamik takkuttoqarnissaata imaluunniit nalunaarusiamik suliaqartoqassannginnera pillugu aalajangiisoqarnissaata tungaanut taamaallaat atuuttoq, aalajangersakkami imm. 2-mi takuneqarsinnaavoq.

Taamaalilluni misissuinermik suliamut atatillugu pissarsiarineqartut atortussat, tamatigut tatigeqatigiinnermik – aammattaaq misissuinermik suliap naammassereernerata, nalunaarusiaasinnaasumillu suliaqartoqareernerata kingorna tunngaveqartuarnissaat, inatsimmik qulakkeerneqassaaq. 

Den Maritime Havarikommission-i (Imarsiornermi Umiiarnerit pillugit Ataatsimiititaliaq), siunissami, misissuinermik suliamut atugassatut, ilisimannittut nassuiaataannik aamma paasissutissanik attuumassutilinnik allanik katersisinnaassasoq, taamaaliornikkut, nunani tamalaani pitsaassutsinut naleqqiussanik misissuinermik suliap naammassinerata kingorna atortussanik suliamut tunngasunik takunnissinnaanermik tunniussinissaq eqqarsaatigisariaqarnagu, inatsimmik atuutilersitsineq kinguneqassaaq.

Aqqartartut suliaat
Imaatigut ajunaarnernik isumannaallisaanermik misissuisarnerit pillugit inatsit, Den Maritime Havarikommission-imut (Imarsiornermi Umiiarnerit pillugit Ataatsimiititaliamut) aqqartartut suliaat aamma aqqartartut atortui il.il. pillugit inatsimmut (aqqartartoqarnermut inatsimmut) ilaatinneqartut, aqqartartut suliaat pillugit ajunaarnernik misissuinissamut aalajangernissamut periarfissiivoq. Periarfissaq tamanna 2014-imi inatsimmut ilanngunneqarpoq.

Aqqartartoqarnermut inatsit 2003-imi siullermik, peqqussutikkut nr. 728, 19. august 2003-meersukkut, Kalaallit Nunannut atuutilersinneqarpoq. Aqqartartoqarnermut inatsimmut allannguutit, tamatumani 2013-ip tungaanut inatsimmut allannguutit atuutilersinneqarlutik, kingusinnerpaamik Kalaallit Nunaannut 2015-imi atuutilersinneqarput. Tamatumunnga peqatigitillugu aqqartartut suliaat aamma aqqartartut atortui il.il. pillugit inatsimmik Kalaallit Nunaannut atuutilersitsineq pillugu peqqussummik nalunaarut nr. 1738, 16. december 2015-imeersoq aammattaaq atuutilersinneqarpoq. 

Aqqartartoqarnermut inatsit Kalaallit Nunaanni atuuppat, taava Den Maritime Havarikommission-ip (Imarsiornermi Umiiarnerit pillugit Ataatsimiititaliap) aqqartartut suliaat pillugit ajunaarnernik misissuinernik aalajangiisinnaanera pillugu maleruagassat, aammattaaq Kalaallit Nunaannut atuutilersinneqartariaqarput. 

Taava, Den Maritime Havarikommission-i (Imarsiornermi Umiiarnerit pillugit Ataatsimiititaliaq) Kalaallit Nunaanni misissuinernik taamaattunik suliaqarsinnaanera, nutaajussaaq.

